
 Thirrje e Hapur për Aplikim
Përshkrim i Projektit
Në Shqipëri gratë përbëjnë rreth gjysmën e popullsisë, por ende diskriminimi me bazë gjinore është i përhapur në shoqërinë shqiptare. Gratë përballen me sfida serioze ekonomike, sociale dhe kulturore, që i përjashton ato nga aksesi dhe gëzimi i të drejtave të tyre. Në Shqipëri, në politikë ekzistojnë dallime të thella gjinore, të cilat ende vazhdojnë. Pas rënies së komunizmit në 1990, Shqipëria nisi të përballet me sfida të konsiderueshme në sfera të ndryshme. Edhe pse ka pasur përmirësime, çështjet e grave në pjesëmarrjen publike, duket që përballen me një barrierë të brendshme kur flitet për rezultate reale. Media, vendimtare për çdo demokraci, luan një rol të rëndësishëm në formësimin e qëndrimeve publike. Ajo mund të përforcojë stereotipet gjinore ose ajo mund të ndihmojë në largimin e mendimeve, që për shumë vjet kanë penguar përpjekjet e grave për t'u bërë partnerë të plotë në proçeset politike, sociale dhe ekonomike në Shqipëri. Përveç kësaj, Media ka fuqinë për t'i dhënë formë qëndrimeve publike duke përmirësuar perceptimin dhe promovimin e pjesëmarrjes së grave në të gjitha sferat e jetës. Media shqiptare është karakterizuar nga shtrembërime të rolit të gruas në shoqëri. Pasojat e raportimit jo të barabartë janë serioze dhe gratë dhe pikëpamjet e tyre mbi çështje të ndryshme, me interes të përbashkët, janë më pak të pranishme se sa të burrave. Burrat dhe gratë janë më së shumti të pranishëm në rolet tradicionale, me gra të portretizuara si objekte të kujdesit, si viktima ose janë të shënjestruara si konsumatore. Në Shqipëri, të vetmet botime që targetojnë gratë janë revistat argëtuese. 

Objektivat:
Objektivi i përgjithshëm i projektit është të rrisë vizibilitetin e grave në politikë dhe kontributet e grave në diskursin e politikave publike, nëpërmjet Mediave, duke nxitur portretizimin e balancuar gjinor të grave dhe duke paraqitur integrimin gjinor në Media dhe nisjen e bashkëpunimit ndërmjet gazetarëve dhe grave, që do të ndryshojnë keqprezantimin e grave në media.

Një komponent i rëndësishëm i Projektit është zhvillimi i kapaciteteve të gazetarëve që përcakton bashkëpunimin ndërmjet gazetarëve dhe grave ekspertëve në rrethet e Tiranës, Vlorës dhe Shkodrës.

Aktivitet: Tiranë, Vlorë, Shkodër

Trajnim rreth raportimit të ndjeshëm gjinor

Trajnimi mbi raportimin e ndjeshme gjinor synon të rrisë ndërgjegjësimin dhe njohuritë e 60 gazetarëve rreth qasjejeve të stereotipeve gjinore të përdorura në Media. Pjesëmarrësit do të trajnohen se si të realizojnë një mbulim gjinor asnjëanës dhe të kenë një qasje të ndjeshme gjinore gjatë lajmeve / programeve të tyre.
Trajnimi do të fokusohet në çështjet e mëposhtme:
· Çështjet  Gjinore dhe Advokacia 
· Si të njihemi dhe të përfshijmë aspektet gjinore në raporimin mediatik
· Si të zhvillojmë tituj për raportimin e ndjeshëm gjinor
· Si të përdorim një gjuhë gjinore asnjëanëse
· Si të përzgjedhim imazhet e duhura duke shmangur keqpërdorimin dhe steriotipet
Kush mund të aplikojë?
Gazetarë që i përkasin Medias tradicionale: Televizion, Radio, Gazeta dhe Revista.
Kualifikimi i kërkuar 
· Të jetë një gazetar/e që punon në një nga fushat e mëposhtme: sociale, ekonomi, politikë, politikë e jashtme dhe drejtësi.

· Të jetë rezident/e në rrethin e Tiranës, Vlorës dhe Shkodrës.

· Të ketë të paktën 2 vjet përvojë si gazetar/e.

· Të jetë në dispozicion për të marrë pjesë plotësisht në aktivitetet për ngritjen e kapaciteteve.

· Të jetë i/e motivuar për të kontribuar në zhvillimin e ideve të reja të mbulimit në Media.

Proçesi i përzgjedhjes do të marrë parasysh balancën midis gjinisë, rajoneve gjeografike (zonave rurale dhe urbane) dhe përvojave të ndryshme.

Proçedura e Aplikimit
Gazetarët e interesuar nga rajonet e Tiranës, Vlorës dhe Shkodrës kërkohet të paraqesin:
· Format Aplikimi (bashkëngjitur me këtë dokument)
· Një Curriculum Vitae të përditësuar të kandidatit/kandidates (sipas formatit të Bashkimit Europian)
· Letër Reference
Ju lutemi dërgoni aplikimin tuaj në këtë email:

barazinevendimmarrje@gmail.com
Nëse keni nevojë për informacion të mëtejshëm, ju lutemi të na kontaktoni duke përdorur të njejtën adresë e-maili. Vetëm kandidatët e përzgjedhur do të kontaktohen. Ky trajnim është pa pagesë.

